
Raport vjetor i punës së Komisionit për vlerësimin e performancës së gjyqtarëve për 

vitin 2022 

Komisioni për vlerësimin e performancës së gjyqtarëve përbëhet nga 13 (trembëdhjetë) anëtarë 

të rregullt, duke përfshirë edhe Kryetarin dhe 3 (tre) anëtarë rezervë.  

Komisioni përbëhet nga gjyqtarë të të gjitha gjykatave, duke përfshirë 5 (pesë) gjyqtarë nga 

Gjykata Supreme, 5 (pesë) gjyqtarë nga Gjykata e Apelit dhe 3 (tre) gjyqtarë nga gjykatat 

themelore. Anëtarët rezervë zgjedhen nga 1 (një) gjyqtar nga secila instancë gjyqësore. 

Aktualisht Komisioni ka një pozitë vakante për shkak se një anëtar nga radhët e Gjykatës së 

Apelit është ngritur në detyrë në Gjykatën Supreme. Plotësimi i kësaj pozite është në proces e 

sipër.  

Gjatë këtij viti Komisioni për vlerësimin e performancës së gjyqtarëve ka realizuar mbi 

98% planin e punës për vitin 2022. 

Në përputhje me Ligjin për KGJK-në dhe Rregulloren për vlerësimin e performancës së 

gjyqtarëve, Komisioni për vlerësimin e performancës së gjyqtarëve, gjatë vitit 2022 ka mbajtur 10 

(dhjetë), seanca plenare në të cilat janë diskutuar dhe aprovuar gjithsej 111 (njëqind e 

njëmbëdhjetë)  raporte të vlerësimit të performancës së gjyqtarëve.  

Nga ta, ndaj 101 (njëqind e një) raporteve nuk janë parashtruar kundërshtime. 

Ndaj 8 (tetë) raporteve të vlerësimit janë parashtruar  kundërshtime.  

 

Për këto 8 (tetë) kundërshtime Komisioni ka marrë 8 (tetë) vendime. Nga to 1 (një) kundërshtim 

është aprovuar në tërësi, 3 (tri) kundërshtime janë aprovuar pjesërisht ndërsa, katër 4 (katër) 

kundërshtimet tjera janë refuzuar si të pa bazuara.  



 

 

Komisioni, ex-officio ka bërë edhe 1 (një) ndryshim-plotësim të një raporti të vlerësimit pa 

kërkesën e gjyqtarit të vlerësuar, duke i shtuar 1 (një) pikë në njërin nga kriteret. 

 

Vetëm ndaj 1 (një) vendimi të Komisionit për vlerësimin e performancës, është paraqitur ankesë 

në Këshillin Gjyqësor të Kosovës.  

 

Komisioni për vlerësimin e performancës ka bërë vlerësimin e performancës së gjyqtarëve 

sipas këtyre kategorive në vijim: 

 3 (tri) vlerësimet e mbetura nga viti 2021, të gjyqtarëve me mandat të përhershëm të 

përzgjedhur sipas metodës Random për vitin 2020, për periudhën e viteve 2017, 2018 

dhe 2019.  

 42 (dyzet e dy) gjyqtarë të  përzgjedhur sipas metodës Random, për periudhën e viteve 

2018, 2019 dhe 2020.  

 24 (njëzet e katër) gjyqtarë pas përfundimit të trajnimit fillestar 12 mujor në Akademinë 

e Drejtësisë. 

 9 (nëntë) vlerësime për gjyqtarë për ngritje në detyrë 

 33 (tridhjetë e tre) gjyqtarë nga 35 (tridhjetë e pesë) gjithsej, të përzgjedhur sipas metodës 

Random, për vitin 2022, për periudhën e viteve 2019, 2020 dhe 2021. Për 2 gjyqtare nga ky grup, 

vlerësimi i performancës nuk ka përfunduar ende për shkak se, që të dy këto gjyqtare janë në 

pushim dhe nuk ka qenë e mundur të realizohet monitorimi i seancave gjyqëësore si një nga 

kriteret e parapara për vlerësim.  

 

 

Në vijim tabela me të dhënat përkatëse me kategorinë e gjyqtarëve të vlerësuar dhe me shkallët e 

arritura të vlerësimit: 

 

 

 

 

 



Proceset 

Numri i 
gjyqtarëve 

të 
vlerësuar 

Dobët Mjaftueshëm Mirë 
Shumë 
mirë 

Shkëlqyeshëm 

Ngritje në 
detyrë 

9      4 5 

Trajnim1 
Fillestar 

24        

Random 
2020/2021 
dhe 2022 

78     1 60 17 

Gjithsej 111 0 0 1 64 22 

 

 

Gjatë vitit 2022, Komisioni Ad-hoc i themeluar nga Këshilli Gjyqësor për vlerësimin e 

Kryetarëve të Gjykatave dhe Gjyqtarëve Mbikëqyrës, deri tash ka përfunduar vlerësimin e 

performancës së 4 (katër) ish gjyqtarëve mbikëqyrës dhe  1 (një) gjyqtar mbikëqyrës i cili 

aktualisht e ushtron këtë funksion.  

 

Gjatë këtij viti, KGJK  ka themeluar edhe një Komision Ad-hoc, për vlerësimin e 2 Kryetarëve 

aktual të Gjykatave, 1 (një) ish Kryetari të Gjykatës dhe 1 (një) ish gjyqtari Mbikëqyrës. 

Vlerësimi i tyre është në proces e sipër. 

Këtij Raporti i bashkangitet edhe njoftimi me numrin e gjyqtarëve të avancuar në 

pozita të ndryshme gjyqësore dhe emërimet për pozitat e Kryetarëve të Gjykatave dhe 

Gjyqtarëve Mbikëqyrës nëpër Degët e Gjykatave Themelore si në vijim:  

1. Avancimet për gjyqtarë të Gjykatës Supreme 

Në pozitat e gjyqtarëve të Gjykatës Supreme janë avancuar 5 gjyqtarë.  

2. Avancimet për gjyqtarë të Dhomës së Posaçme të Gjykatës Supreme 

Në pozitat e gjyqtarëve të Dhomës së Posaçme të Gjykatës Supreme janë avancuar 2 gjyqtarë.  

3. Avancimet për gjyqtarë të Gjykatës së Apelit 

Në pozitat e gjyqtarëve të Gjykatës së Apelit janë avancuar 14 gjyqtarë.   

4. Avancimet për gjyqtarë të Gjykatës Komerciale shk. II 

Në pozitën e gjyqtarit të Gjykatës Komerciale Dhoma e shkallës së II-të,  janë avancuar 6 

gjyqtarë. 

5. Emërimet për Kryetarë të Gjykatave 

Në pozitën e Kryetarëve të Gjykatave janë  emëruar 4 Gjyqtarë .  

6. Emërimet për gjyqtarë mbikëqyrës 

                                                 
1 Nuk vlerësohen me pikë, por me “pozitiv” 



 

Në pozitën e Gjyqtarëve Mbikëqyrës në Degët e Gjykatave Themelore janë emëruar 5 gjyqtarë.                                                     

Në vijim tabela me të dhënat përkatëse me shkallët e vlerësimit për gjyqtarët e avancuar  

Proceset 
Numri i 

gjyqtarëve të 
avancuar 

Dobët Mjaftueshëm Mirë 
Shumë 
mirë 

Shkëlqyeshëm 

Gjithsej 27  0  0 0 14 13 

 

Në vijim tabela me të dhënat përkatëse me shkallët e vlerësimit për gjyqtarët e 

emëruar si Kryetarë të Gjykatave  

Proceset 

Numri i 
gjyqtarëve 
emëruar si 
Kryetarë  

Dobët Mjaftueshëm Mirë 
Shumë 
mirë 

Shkëlqyeshëm 

Gjithsej 4  0 0  0 1 3 

 

Në vijim tabela me të dhënat përkatëse me shkallët e vlerësimit për gjyqtarët e 

emëruar si Gjyqtarë Mbikëqyrës 

Proceset 

Numri i 
gjyqtarëve 
emëruar si 

Gj. 
Mbikëqyr 

Dobët Mjaftueshëm Mirë 
Shumë 
mirë 

Shkëlqyeshëm 

Gjithsej 5 0  0  0 4 1 

 

Aktivitetet tjera të Komisionit për vlerësimin e performancës : 

Me datat 13, 14 dhe 15 qershor 2022, Komisioni për vlerësimin e performancës së gjyqtarëve 

ka mbajtur në Bogë, mbeshtetur nga OSBE një punëtori me Temën: 

 
“Rishikim, analizë dhe diskutim për Rregulloren nr. 01/2021, për vlerësimin e 
performancës së gjyqtarëve dhe Udhëzuesit për vlerësimin e performancës së 
gjyqtarëve dhe nevoja për ndryshimin, respektivisht plotësimin e tyre”. 
 
Nga kjo punëtori Komisioni ka dalë me propozime dhe rekomandime për ndryshimin e 
Rregullores dhe Udhëzuesit për vlerësim të performancës, të cilat i janë dërguar Komisionit për 
çështje normative.  
 

Gjatë periudhës shtator - nëntor 2022, Konsulentja/ekspertja Nina Betetto nga 

Sllovenia në emër të Këshillit të Evropës (tutje “KE”) ka hartuar raportin me titull “Përshkrimi 



dhe analiza e sistemit aktual për vlerësimin individual të gjyqtarëve në Kosovë kundrejt standardeve evropiane 

dhe ndërkombëtare, veçanërisht ato të zhvilluara nga CCJE, me draft rekomandime”.  

 

Ky raport synon mbështetjen e Këshillit Gjyqësor të Kosovës  dhe në veçanti Komisionin për 

Vlerësimin e Performancës së Gjyqtarëve (KVPGJ) duke ofruar një përshkrim dhe analizë të 

sistemit aktual për vlerësimin individual të gjyqtarëve në Kosovë kundrejt standardeve 

evropiane dhe ndërkombëtare, veçanërisht ato të zhvilluara nga Këshilli Konsultativ i 

Gjyqtarëve Evropian (tutje “CCJE”).  

Në këtë Raport shumë profesional janë dhënë rekomandime për plotësim dhe ndryshim të 

Rregullores për vlerësim të performancës të cilat rekomandime janë shumë të rendesishme për 

punën e KVPGJ. Disa prej këtyre  rekomandimeve po ashtu i ka propozuar edhe vetë KVPGJ 

gjatë punorisë së mbajtur nga OSBE me datat 13,14 dhe 15 qershor 2022 . 

Me datat 2, 3 dhe 4 nëntor 2022, Komisioni për vlerësimin e performancës, me mbështetjen e 

Akademisë së Drejtësisë, ka mbajtur në Podgoricë një punëtori me përfaqësues nga Akademia 

e Drejtësisë dhe 2 ekspertë të angazhuar nga Britania e Madhe mbeshtetur nga projekti 

Kemoniks (Chemonics)  me temën: 

“Analiza e Akademisë së Drejtësisë për trajnime të Komisionit për Vlerësim të 

Performancës”  

Kjo punëtori është bërë me qëllim të identifikimit të nevojave për trajnimin e anëtarëve të 

Komisionit për vlerësimin e performancës dhe hartimit të një programi me temat e nevojshme 

të trajnimit.  

  


